
Gysgaça beýan

Türkmenistanyň dünýäniň ykdysady ulgamyna 
netijeli goşulyşmagy, ýurdumyzda ösen senagatyň 
kemala gelmegi hem-de halkymyzyň ýaşaýyş-durmuş 
şertleriniň yzygiderli ýokarlanmagy bilen dokma 
pudagynda maýa goýumlary özleşdirilip, bu pudak 
döwrebap ösdürilýär. Makalada statistiki maglumatlara 
salgylanyp, deňeşdirme, logiki pikirlenme we 
analiz usullary ulanylyp, dokma senagatynyň ösüşi 
seljerilýär we ykdysadyýetde tutýan orny görkezilýär. 
Ýurdumyzyň dokma senagaty pudagynyň ösüş 
aýratynlygy, öndürilýän önümleriniň görnüşleri,  
olaryň hil, ekologiýa standartlaryna laýyk gelýändigi 
hem-de daşary ýurtlara eksporty  beýan edilýär we 
netije çykarylýar.

Esasy sözler: ykdysady ösüş, dokma senagaty, 
haryt syýasaty, diwersifikasiýa, dünýä bazary, bäsleşige 
ukyplylyk, eksport mümkinçilikleri, marketing işleri, 
halkara sergiler.

Türkmenistanyň durmuşa gönükdirilen bazar 
ykdysadyýetiniň milli nusgasynyň baş maksady 
ykdysady gatnaşyklaryň erkinligini üpjün etmekden 
we peýdaly bäsleşik üçin amatly şertleri döretmekden, 
innowasion esasda we tebigy serişdeleri aýamak 
bilen, jemgyýetiň ösýän maddy, ruhy isleglerini 
kanagatlandyrmakdan, senagat önümçiligini, 
hyzmatlar ulgamyny pudaklaýyn, sebitleýin, üznüksiz 
hem-de deňölçegli ösdürmekden ybarat bolup durýar. 
“Berkarar döwletiň täze eýýamynyň Galkynyşy: 
Türkmenistany 2022–2052-nji ýyllarda durmuş-
ykdysady taýdan ösdürmegiň Milli maksatnamasyna” 
laýyklykda döwletimiziň ykdysady syýasaty durnukly, 
deňeçer ykdysady ösüşi üpjün etmäge, ykdysadyýetiň 
pudaklarynyň bäsdeşlige ukyplylygyny, zähmet 
öndürijiligini ýokarlandyrmaga, ýerli önümçiligiň 

“Marketing” kafedrasynyň uly mugallymy, y.y.k.

hasabyna içerki bazaryň zerurlyklaryny ýokary derejede 
kanagatlandyrmaga we eksport mümkinçiliklerini 
artdyrmaga gönükdirilendir[1.s.27]. Türkmenistanyň 
dünýäniň ykdysady ulgamyna netijeli goşulyşmagy, 
ýurdumyzda ösen senagatyň kemala gelmegi 
hem-de halkymyzyň ýaşaýyş-durmuş şertleriniň 
yzygiderli ýokarlanmagy bilen, dokma pudagynda 
maýa goýumlary özleşdirilip, bu pudak döwrebap 
şertlerde ösdürilýär. Türkmenistanyň dokma pudagy  
ykdysadyýetiň ileri tutulýan ugrudyr, ol ýurdumyzyň 
ykdysadyýetiniň düzüminde uly orny eýeleýär.

Dokma pudagy özüne fabrikleri, kärhanalary, 
guramalary, birleşikleri, toplumlary, tehnologik 
obýektleri jemläp, ýurdumyzda ýetişdirilýän “ak 
altyny” – pagtany işläp bejerip, olary süýümlere we 
taýýar önümlere öwrüp sarp edijilere ýetirýär.

Bazar ykdysady gatnaşyklary we sarp ediş 
bazaryň ýagdaýy önümleriň görnüşleriniň 
giňelmegini we olaryň täzelenip durmaklygyny talap 
edýär.  Birnäçe dokma toplumlarynyň tehniki taýdan 
dörebaplaşdyrylmagy munuň aýdyň mysalydyr. 
Belgiýa, Germaniýa, Italiýa, Şweýsariýa, Ýaponiýa 
ýaly döwletleriň öňdebaryjy kompaniýalarynyň täze 
önümçilik tehnologiýalarynyň, awtomatlaşdyrylan 
ulgamlarynyň ýurdumyzyň dokma senagatyna 
ornaşdyrylmagy önümçiligiň möçberiniň artmagyny, 
harytlaryň ýokary hilini, pudagyň kärhanalarynda iş 
öndürijiliginiň artmagyny üpjün etdi.

Dokma senagatyny ösdürmegiň zerurlygy, onuň 
jemi içerki önümiň öndürilişine esasy bölegi we çeşmesi 
bolup durmagydyr. Dokma senagatynyň çalt depginler 
bilen ösmegi we dürli görnüşli önümleriniň öndürilişi 
ýurdumyzyň içerki bazaryny doly üpjün etmäge hem-
de dünýä bazaryna çykarmaga mümkinçilik döredýär.

Häzirki wagtda türkmen dokma önümi dünýä 
bazarynda giňden bellidir, ol ýerde “Türkmenistanda 

öndürildi” diýen belgili önüme uly isleg bildirilýär. 
“Türkmenistanda öndürildi” diýen belgili 
önümler dünýä bazaryny eýeläp, hemişelik Bitarap 
Türkmenistanyň dünýä derejesindäki abraýyny 
has-da berkidýär. Dokma senagatynyň kärhanalary 
tarapyndan öndürilen önümler özüniň hili boýunça 
diňe bir türkmenistanlylary däl, eýsem daşary ýurtlary 
hem geň galdyrýar.

Daşary ýurtlardan getirilýän önümleriň ornuny 
tutýan hem-de eksport ugurly harytlaryň möçberini 
ýokarlandyrmak boýunça döwlet maksatnamalarynyň 
durmuşa geçirilmegi toplumyň ähli düzümleriniň 
sazlaşykly ösüşiniň möhüm şerti bolup durýar. 
Soňky ýyllarda öňdebaryjy tehnologik enjamlar 
bilen enjamlaşdyrylan döwrebap kärhanalar guruldy. 
Hereket edýän iri dokma toplumlary, pagta egriji we 

tikinçilik fabrikleri, piläni gaýtadan işleýän hem-
de aýakgap öndürýän kärhanalar ekologiýa taýdan 
arassa çig maldan ýokary hilli önümleri öndürip, 
ýurdumyzyň eksport kuwwatynyň mundan beýläk-
de pugtalanmagyna mynasyp goşant goşýar. Häzirki 
wagtda dokma senagatynyň kärhanalarynda 
ýurdumyzda öndürilýän pagta süýüminiň esasy 
bölegi gaýtadan işlenilýär. Täze gurlan kärhanalarda 
pagta süýümini gaýtadan işlemekden başlap, dürli 
görnüşdäki ýüplikleri, nah sütükli we jinsi matalary 
hem-de olardan tikilen önümleri, trikotaž matalary 
we önümleri, çit, setin, poplin, ýorgan – düşeklik 
ýaly ýokary hilli dokma önümleri öndürilýär. 
Dokma önümleriniň öndürilişiniň ösüş depginleri 
1-nji tablisada görkezilen maglumatlar boýunça 
seljermek bolar.

1-nji tablisa

Dokma senagaty boýunça önümleriniň esasy görnüşleriniň öndürilişi [3]

                        Ýyllar
     Harytlar 2007 2010 2015 2020 2023 2024 Ösüş depgini 

2023/2010 görä, %
Nah ýüplük, müň t. 85,6 92,4 119,8 114,5 115,9 107,5 116,3
Matalar hemmesi, mln m² 185,8 158,2 223,1 212,2 242,1 236,1 165,6
şol sanda:
    ýüpek matalar 0,4 0,6 1,6 1,0 1,0 1,2 200
    nah matalar 177,1 145,5 209,0 194,0 224,5 220,0 151,2
    ösgün tüýli matalar 8,3 12,5 12,4 16,2 15,7 14,3 114,4
Dokma däl materiallar, mln m² 7,8 8,5 14,8 47,8 16,7 11,1 130,5
Jorap önümleri, mln jübüt 11,0 11,9 12,9 31,5 48,5 49,6 4 esse
Aýakgap, mln jübüt 0,4 0,3 0,4 7,1 6,7 6,5 2 esse
Eýlenen deri, mln dm² 18,4 14,5 14,6 25,2 48,4 40,0 2,5 esse

1-nji tablisadan görnüşi ýaly, dokma pudagynda 
önümleriniň esasy görnüşleriniň öndürilişi möçberi 
babatda birnäçe ýyldan bäri gazanylýan oňyn ösüş 
görkezijileri bu pudagyň milli ykdysadyýetimizde 
nähili wajyp orun eýeländigine şaýatlyk edýär. 
Türkmenistanyň dokma senagatynyň kärhanalary 
häzirki wagtda diňe bir pagtany, ýüňi, ýüpegi 
arassalamak, ýarym taýyn önüm görnüşine getirmek 
bilen çäklenmän, eýsem olardan dünýäde iň ýokary 
hilli trikotaž, jins matalaryny dokamak, taýyn egin – 
eşikleri tikmek bilen, ýokary hilli dokma önümlerini 
dünýä bazaryna eksport etmegi hem başarýar.

Ýurduň dokma senagat önümleriniň ýokary 
bolmagy, ilki bilen, dokma toplumlary gaýtadan 
işlemekde, dünýäniň iň öňdebaryjy tehnologiýalarynyň 
ulanylmagy bilen baglydyr. Mundan başga-da, dokma 
senagatynyň ýokary hilli çig mal önümleri bilen üpjün 
edilmegi gutarnykly taýýar önümleriň hem hil taýdan 
ýokary bolmagyna täsir edýän sebäpleriň biridir. 

Häzirki wagtda Türkmenistanyň dokma 
kärhanalarynda öndürilýän önümleriň dünýäniň ösen 
döwletlerine eksport edilmegi munuň şeýledigini 
subut edýär.

Dokma senagatynyň öndüren önümleri 
bäsleşlige ukyply bolup, dünýä bazaryna çykarylýar 

we dünýäniň abraýly kompaniýalary, firmalary olara 
isleg bildirýärler. “Türkmenistanda öndürildi” diýen 
belgi bilen belgilenen harytlara Amerikanyň Birleşen 
Ştatlarynyň, Kanadanyň, Fransiýanyň, Germaniýanyň, 
Italiýanyň, Türkiýänyň, Russiýanyň we ýene-de birnäçe 
döwletleriň kompaniýalary, firmalary tarapyndan isleg 
bildirýärler.

Türkmenistanyň dokma senagatynyň 
kärhanalarynyň önümleri ýokary isleg ödeýiş häsiýetleri 
bilen tapawutlanyp olara Halkara standartlar guramasy 
tarapyndan ISO 9001 “Hil ulgamy”, ISO 14001 “Daşky 
gurşawy goramak” şahadatnamalary berildi. Pudagyň 
kärhanalary taýýar önümleri öndürmek boýunça 

bütindünýä jogapkärçilik we tehniki howpsuzlyk 
şahadatnamalarynyň hem eýesidir.

Dünýä bazarynda Türkmenistanyň Dokma 
senagatynyň önümleri barha köp isleg bildirilýän 
harytlara öwrülýär. Çünki türkmen dokmaçylary 
ýokary hilli, halkara ülňülerine laýyk gelýän önümleri 
çykarýarlar. Üstesine şol önümler ekologiýa taýdan 
arassa hasaplanýan çig mallardan öndürilýär. Munuň 
özi türkmen harytlarynyň esasy artykmaçlyklarynyň 
biridir.

Türkmenistanda dokma senagatynyň önümleriniň 
esasy görnüşleriniň öndürilişi 1-nji diagrammada 
beýan edilýär. 

1-nji diagramma. Türkmenistanda dokma önümçiliginiň esasy görnüşleriniň öndürilişi [3]

Häzirki döwürde ýokary hilli, ekologik taýdan 
arassa “Gala”, “Ýeňiş”, “Goza”, “Wada”, “Nusaý”, “Bedew”, 
“Bürgüt”, “Akpamyk”, “Merw”, “Jeýtun”, “Mäne” ýaly 
haryt nyşanly dokma önümlerine içerki we daşarky 
bazarlarda uly isleg bildirilýär.

Türkmenistanyň ykdysadyýetiniň esasy 
pudaklarynyň biri bolmagy bilen, dokma senagaty 
ýurdumyzy ykdysady taýdan ösdürmäge, halkymyzyň 
maddy hal – ýagdaýyny has-da ýokarlandyrmaga, giň 
möçberli özgertmeleri we maksatnamalary durmuşa 
geçirmäge mümkinçilik berýär. Kuwwatly gaýtadan 
işleýän pudagy döretmek babatdaky ýurdumyzda alnyp 
barylýan syýasat dünýäde dokma önümlerini öndürýän 

iri ýurtlaryň arasynda Türkmenistanyň tutýan ornuny 
berkitmäge, dünýä bazarynda bäsleşige ukyply 
harytlary öndürýän ynamdar hyzmatdaşyň abraýyny 
gazanmaga mümkinçilik berdi. Türkmenistanda 
we dünýäniň dürli künjeklerinde geçirilýän halkara 
sergi – ýarmarkalarda, sergi – maslahatlarda gözden 
geçirişlere türkmen dokmaçylarynyň üstünlikli 
gatnaşmaklary oňa şaýatlyk edýär.

Ýurdumyzyň dokma toplumlarynyň ykdysady 
mümkinçilikleri örän uludyr. Olaryň hatarynda şulary 
belläp geçmek bolar:

– dokma senagatynyň çig maly, biziň öz 
ýurdumyzda öndürilýär;

– ýokary hilli çig mal, ýarym taýýar önümler, işçi 
güýji, energiýa we beýlekiler, önümçilik zerurlyklary 
içerki bazar tarapyndan elýeterli bahalardan üpjün 
edilýär;

– döwletiň uly maýa goýum mümkinçilikleri 
önümçilik desgalarynyň ýokary derejeli tehnologiýalar 
bilen enjamlaşdyrylmagyna mümkinçilik berýär. bu 
ýagdaýlar bolsa Türkmenistanda dokma senagatyny iň 
bir girdejili we netijeli pudaga öwürýär.

Ýurdumyzyň Dokma senagaty pudagynyň ýene-
de bir ösüş aýratynlygy bolup, pudagyň kärhanalarynda 
hil we ekologiýa ulgamynyň modelleri bolan ISO 9001 
we ISO 14001 sertifikatlarynyň gazanylmagydyr. 
Bu resminamalaryň artykmaçlyk taraplary bolup şu 
aşakdakylary bellemek bolar:

– has netijeli we has öndürijilikli hiliň ekologik 
ulgamyny döretmek üçin ulanylýar;

– hil ulgamynyň halkara yglan edilen modelleri bolýar;
– önümiň önümçiligi ýa-da hyzmatlar üçin 

ulanylýan hil ulgamynyň modelleri müşderini 
hemişelik kanagatlandyrýar;

– önümiň bäsdeşlik ukybyny artdyrmagyň 
serişdesi bolýar;

– marketingiň netijeli serişdesi bolup durýar we 
müşderiniň islegi bolup biler.

Sarp ediş bazarynyň strategik wezipesi – sarp 
edijileriň islegi bilen harytlaryň we hyzmatlaryň teklip 
edilişiniň arasyndaky mümkin bolan deňeçerligi 
gazanmak we saklamak, ilata elýeter bahaly harytlaryň 
görnüşlerini giňeltmek bolup durýar. «Türkmenistanyň 
Prezidentiniň ýurdumyzy 2022–2028-nji ýyllarda 
durmuş-ykdysady taýdan ösdürmegiň Maksatna
masy» esasynda dokma senagatynyň ösüşi milli 
bazarlarymyzy ýokary hilli dokma önümleri bilen 
üpjün etmegiň, şeýle hem eksport edilýän harytlaryň 
möçberlerini we görnüşlerini artdyrmagyň, 
ýurdumyzyň eksport mümkinçiliklerini artdyrmagyň 
hasabyna amala aşyrylýar. Türkmenistanyň Dokma 
senagaty ministrligi boýunça 2022–2028-nji ýyllarda 
nah ýüplügini öndürmekde – 3,4%, nah matalaryny, 
sütüklini goşmak bilen öndürmekde – 6,4%, örülen we 
tikin önümleriniň gymmatlygynyň 9,3% artdyrylyşyny 

gazanmak meýilleşdirilýär. Netijede harytlyk 
önümleriň, işleriň, hyzmatlaryň umumy möçberiniň 
47,1% artdyrylmagyna garaşylýar. Pudagyň düzü
mindäki fabrikleriň döwrebaplaşdyrylmagy – dokma 
we haly önümleriniň eksportunyň ýokary derejede 
alnyp barylmagyna öz täsirini ýetirer. 2022–2028-nji 
ýyllarda Türkmenistanyň Dokma senagaty ministrligi 
tarapyndan 842,9 mln manat maýa goýumlaryny 
özleşdirmek meýilleşdirilýär.

Ýurdumyzda dokma senagatyny girdejili pudaga 
öwürmäge onuň ykdysady kuwwatyny has artdyrmaga 
bizde uly mümkinçilikler bar. Şu uly işleri amala 
aşyrmakda marketing barlaglarynyň geçirilmegi 
zerurdyr. Professor, y.y.d., O. Geldymuhammedowa 
«Dokma önümleriniň bäsleşige ukyplylygy: 
bahalandyrmasy, kadalaşdyrmasy, usulyýeti» atly 
ylmy işinde: «Häzirki zaman bazar şertlerinde 
marketing haryda bolan islegiň artmagynda, islegiň 
oňyn ýollaryny saýlap almakda, bazar gatnaşyklaryna 
gatnaşýanlaryň alyp barýan işlerini netijeli guramakda 
uly ýardam berýär» diýip belleýär [2]. Marketingi 
ulanyp, kärhanalar bazar ykdysady gatnaşyklarynda 
öz çig malyny ýetişdirip, önüm öndürip sazlaşykly 
haryt syýasaty geçirip bazarda öz orunlaryny tapyp 
olary eýelemelidirler. Marketing işler arkaly öz 
öndürýän önümleriň bazarlarda geçjekdigine gözleri 
ýetirmelidirler. Dürli sarp edijileri öwrenip, olaryň 
isleglerini ýüze çykaryp, öz işini şoňa laýyklykda 
guramalydyrlar. Esasan, häzirki döwürde marketing 
işleriň geçirilmegi kärhanalarda döredilen gulluklar 
arkaly amala aşyrylýar. Marketingi giňden ulanyp, 
zerur işleri wagtynda we doly berjaý etmäge 
gönükdirilendir.

Ýurdumyzda guralýan halkara sergiler milli 
dokma senagatynyň, şol sanda onuň ýüpekçilik we 
önümçilik pudaklarynyň ýeten sepgitlerini aýdyň 
görkezýär. 2025-nji ýylyň 11-13-nji iýunynda 
Aşgabatda geçirilen “Turkmentextile Expo-2025” 
atly halkara sergi ýarmarka bu babatda özboluşly 
tanyşdyrylyş meýdançasy bolup hyzmat etdi. Milli 
dokma senagatynyň dünýä ýurtlaryna eksport 
edilýän önümleriniň gözden geçirilişine öwrülen 

ykdysady taýdan ösdürmegiň Milli maksatnamasy. – 
A.: TDNG, 2022.

2. Geldymuhammedowa O.M. Dokma 
önümleriniň bäsleşige ukyplylygy: bahalandyrmasy, 
kadalaşdyrmasy, usulyýeti (Dokma senagatynyň 
kärhanalarynyň mysalynda). Golýazma hukugynda 
08.00.14. – “Dünýä ykdysadyýeti” hünäri boýunça 
ykdysady ylymlaryň doktory alymlyk derejesini almak 
üçin dissertasiýanyň awtoreferaty. A., 2016.

3. Türkmenistanyň ýyllyk statistik neşiri: 2024. 
– A.: Türkmenistanyň statistika baradaky döwlet 
komiteti, 2025.

“Turkmentextile Expo” halkara sergi-ýarmakasy 
bu ugurda gazanylýan üstünlikleri aýdyňlygy 
bilen görkezdi. Ol daşary ýurtly gatnaşajylardyr 
myhmanlara pudagyň ösüş ugurlary bilen ýakyndan 
tanyşmaga, zerur maglumatlara mümkinçilik berdi. 
Munuň özi dokma senagatynyň ösdürilýän esasy 
merkezleriň biri hökmünde tanalýan, bu ugra täze 
tehnologik işläp taýýarlamaly, öňde baryjy enjamlary 
çekmäge gyzyklanma bildirýän Türkmenistanyň 
okgunly ösýän bazaryna daşary ýurt kompaniýalaryň 
we işewürleriniň gyzyklanmasyny has-da artdyrmaga 
ýardam etdi.

Mälim bolşy ýaly, Türkmenistan her ýylda 
pagtanyň bol hasylyny ýetişdirmek bilen, pudagyň 
serişdeler babatdaky örän uly kuwwatyndan we 
bäsdeşligi ukyply önimi işläp taýýarlamak boýunça 
mümkinçiliklerden dolulygyna peýdalanylmagyny ileri 
tutulýan wezipe hökmünde kesgitledi. Ýurdumyzyň 
amatly toprak-howa şertleri dünýä bazarynda uly 
isleg bildirilýän orta we inçe süýümli pagtany senagat 
möçberinde ösdürmäge şert döredýär.

Milli maksatnamamyza laýyklykda senagat 
syýasatynyň esasy ugry ykdysadyýeti çig mala 
gönükmeginden çykmak üçin şertler döretmekden 
ukyplylygyny ýokarlandyrmagyň hasabyna 
diwersifikasiýa we innowasiýalara esaslanan 
önümçiligi döretmekden ybaratdyr. 

Ýurdumyzyň ykdysadyýetinde gaýtadan işleýän 
senagat pudaklary ösdürilýär we geljekde jemi içerki 
önümleriniň düzüminde taýýar dokma önümleri 
diwersifikasiýanyň we innowasiýalary ornaşdyrmagyň 
hasabyna esasy orun eýelemäge hemme 
mümkinçilikler bar. Hormatly Prezidentimiziň Serdar 
Berdimuhamedowyň daşary ykdysady gatnaşyklar 
babatda ykdysadyýetiň bu möhüm pudagyň 
işgärleriniň öňünde goýan wezipeleriniň üstünlikli 
durmuşa geçirilmegini şertlendirýär.

